
Ned sã n kos Wẽnd n dɑt n ki Wẽnd sorã zug ne sɩda,
Wẽnd taasd-a-la Šʋhadaa'-rãmb dargε zĩigẽ, baa t'a

sã n maan kaalem a pĩirã zugu

Yii a Sahl ɭbn Hʋnayf nengẽ (Wẽnd yard be a yĩnga) tɩ Nabiyaamã (Wẽnd pʋʋsg la A tɩlgr
be a yĩnga) a yeelame: «Ned sã n kos Wẽnd n dɑt n ki Wẽnd sorã zug ne sɩda, Wẽnd

taasd-a-la Šʋhadaa'-rãmb dargε zĩigẽ, baa t'a sã n maan kaalem a pĩirã zugu».
[Naṣʋn Ṣahɩɩhʋn (Gom-sikdem sẽn manege)] [A Muslim n togs-a]

Nabiyaamã (Wẽnd pʋʋsg la A tɩlgr be a yĩnga) kõta kibare tɩ ned ning sẽn kosa Šʋhaada la
kʋʋbo Wẽnd sorã yĩnga, ne sɩda la pʋ-peelem, a Anniyã wã Wẽnd yĩnga, (A Naam zẽk yã),
Wẽnd kõt-a lame Šʋhadaa'-rãmb dargε zĩigẽ, a Anniyã wã sẽn yaa sɩdã yĩnga, baa t'a sã n ki
pĩir zugu, zẽng sẽn ka Gɩhaadɩ pʋgẽ.

